
思啊想啊起 這電啊 

哎唷啊伊都 仰會恁奇妙喔（ngióng voi án kì-

meu）（註）

老妹呀搪（tng）著啊少年家 

哎唷啊伊都（to）相拍電喔

 

思啊想啊起 這相拍電啊 

電一下麻麻麻 chhân 兩个密密密 

老妹啊電著啊少年家 

哎唷啊伊都相欠電喔

 

啦啦啦⋯⋯ 哎唷喂 

哎唷老妹呀電少年家呀 

哎唷啊伊都 攏袂欠電喔

思啊想啊起 這電啊 

自彼 Franklin 雷公天放風吹 

予掠著電有公的佮母的 

歷史啊到今咻一下過 

嘛才短短猶無三百冬兮 

 

思啊想啊起 這無到三百冬啊 

Kä 咱現代人的生活 

齊（chiâu）電 kah 金 sih-sih 

人類 ê 光明燈  點一下 siun 超過 

Kä 天借火 soah 攏免小量--leh 

 

啦啦啦⋯⋯ 哎唷喂 

哎唷光明燈點 kah siun 討債 

Kä 天借火 kám ˜ 免還兮 

 

思啊想啊起 這核電啊 

管待你三牲四果 

有一好無兩好 

上驚若萬不二有差錯 

咱 kan-ta 細細一粒寶島 

 

思啊想啊起 咱寶島 

哎唷哪有彼个筊本 佮閻王跋 chhit-thô 

逐家啊  跤頭趺想看有影--無 

哎唷啊伊都  有影--無  

▋王昭華｜台文作家、歌手 ▋

電一下
思想起

>>  王昭華在430反核遊行高雄場

演唱「電一下思想起」。

（攝影．王昭文）

（為2011年4月30日高雄反核大遊行現場演唱來寫）

 附   註

「仰會恁奇妙」是客話，意思是「怎會 chiah-nī 奇妙啊」。




